Fundur skólaráðs Grunnskóla Seltjarnarness haldinn fimmtudaginn 3. mars 2022 í Valhúsaskóla.
Mætt: Ólína E. Thoroddsen, Helga Kristín Gunnarsdóttir, Kristjana Hrafnsdóttir, Kirsten Lybæk Vangsgaard, Kristín Lárusdóttir, Jóna Rán Pétursdóttir, Arnaldur Halldórsson, Saga Daníelsdóttir, Kristján Tómas Björnsson, Karl Pétur Jónsson, Renata Sigurbergsdóttir Blöndal, Jón Axelsson og Katla Hlöðversdóttir komu á fundinn fyrir hönd Skólamatar ehf. og viku af fundi eftir 1. dagskrárlið.
1. Skólamatur
Fulltrúar Skólamatar óskuðu eftir að fá að koma á fund, þar er ósk JA að eiga í samtali við skólana og þróast. Fékk fyrst að heyra rá nemendum. AH sagði að margt hefði lagast frá því á fundi með skólamat í október, nema starfsfólkið (fáir starfsmenn í Való), og að enn séu hnífapör og diskar óhreinir. Nemendur í Mýró almennt ánægðari. RSB hafði heyrt að maturinn og ávextirnir væru ekki alltaf ferskir. KL talaði um að ávextirnir væru mjög ferskir og það væri vel borðað af þeim, a.m.k. á yngsta stiginu. KLV talaði um að áhöldin í salatbarnum væru ekki nógu góð, tangirnar stuttar og allir væru því með fingurna í matnum. JRP benti á að það væri nánast enginn lengur í ávaxtaáskrift í Való, þau fengu heila ávexti og það væri ekki eins aðlaðandi að fá svona heila ávexti eins og niðurskorna. JA talaði um að Skólamatur hefði komið verr út í könnun meðal foreldra á Nesinu en annars staðar en tók líka fram að hér hefði verið minni þátttaka. Fulltrúar foreldra og Skólamatar ákveða að leggja sameiginlega fyrir aðra könnun meðal foreldra. Þá var rætt um ókosti þess að hafa sjoppuna ekki lengur í Való en hún hafi verið of dýr eftir að Skólamatur hóf rekstur. Mikil fjölgun hefur hefur verið í þeim hópi sem fer í Hagkaup til að kaupa mat. JA tók það fram að í útboðsgögnum hefði ekki verið gert ráð fyrir sjoppu, þau séu til í að skoða rekstur sjoppu sem stendur undir sér. Aðeins var komið inn á á aðstöðumun starfsfólks í Mýró og Való, en í Mýró eru það margir í áskrift að kennarar fá matinn upp en svo er ekki í Való, starfsfólk í Való getur hins vegar keypt staka máltíð sem starfsfólk í Mýró getur ekki. Þá var rætt um hvort Skólamatur fylgdist með matarsóun og hversu miklu væri hent og var því svarað að það væri fylgst mjög vel með því. Að umræðum loknum yfirgáfu fulltrúar Skólamatar fundinn.
2. Ábendingar frá nemendaráði
AH talaði um að nýafstaðið handboltamót og ball hefði gengið vel. Ástand Félagsheimilis Seltjarnarness hefur slæm áhrif á félagslíf unglinganna. Þau fóru með undirskriftalista til bæjarstjóra í október og fengu þá að vita að það yrði a.m.k. ekki tilbúið á þessu skólaári. JRP benti á að árshátíð Való er á döfinni og verður í Gróttu en það er ekki góð reynsla af samstarfinu við Gróttu því á jólaballinu var þeim hálfpartinn hent út þar sem að Grótta hafði leigt salinn út til menntaskólanema sama kvöld og í anddyri biði mennskælingar eftir að komast á bjórkvöld, sumir undir áhrifum. JRP talar um að það sé ekki skilningur á mikilvægi forvarnarstarfs og að það sé lítill samstarfsvilji hjá bæjaryfirvöldum. Tómstundamiðstöð Seltjarnarness er ekki lengur til og er óskað eftir liðsinni foreldra við að endurvekja stöðu æskulýðsfulltrúa og forstöðumann og aðstoðarforstöðumann Selsins í fullt starf. SD og TKB tala um að það sé aðallega skólalóðin sem þurfi að bæta, vantar fleiri leiktæki.
3. Covid
Mikil veikindi starfsfólk núna. Þarf að fylgjast með langtímaáhrifum á nemendur og starfsfólk.

4. SAFT verkefni
HKG og ÓET segja frá tilraunaverkefni SAFT sem er að fara af stað í skólanum.
5. Fræðsla fyrir foreldra/nemendur
Hugmyndir um að fá Siggu Dögg inn aftur eða einhverja fræðslu sem skólinn telur þörf á. Ákveðið að kortleggja hvað er gert og hvenær og hverju þarf að bæta inn en foreldrafélagið myndi vilja hafa tvo fyrirlestra á ári. Ýmsar hugmyndir t.d. fræðsla á vegum Samtakana ´78, Kára og Andreu Marel, Þorstein í karlmennskunni og konu hans. RSB myndi líka vilja koma inn hlutum eins og vinahópum í Mýró.

